
تابلۆكانـــی ئـــەم پیشـــانگایە بـــە چـــڕی نموونـــە وێنـــای 
زنجیرەیـــەك تەڤكوژییـــان خســـتەڕوو، ئـــەو تەڤكوژییانـــە 
نەتەوەیەكیـــان  كۆكوشـــتنی  جۆربەجـــۆر  ناونیشـــانی  بـــە 
ــتی و  ــەو نەتەوەیـــەی دەنگـــی بەرهەڵسـ ــوە، ئـ ــە رەوا زانیـ بـ
ناڕەزایـــی هەمبـــەر بـــە زەوتكردنـــی خـــاك و ئازادییەكـــەی 
ـــورد  ـــەوەی ك ـــەدەی بیســـتەم نەت ـــی س ـــە درێژای ـــوە. ب هەڵبڕی
لـــە هـــەر چـــوار كەنـــاری وڵاتەكەیـــدا، بـــەرەوڕووی كۆكـــوژی 
زبـــر  كـــراوە و داگیركـــەران زۆر  كراوەتـــەوە، مەرگبـــاران 
و تونـــد و تیـــژ و یەكجـــار دڵڕەقانـــە بەربوونەتـــە گیانـــی 
كـــورد، تراژیدیـــای ســـامناك بـــە ســـەر ئـــەو گەلـــەدا هاتـــووە، 
ــازادی و مافـــی ژیانێكـــی  ــا لەبـــەر ئـــەوەی داوای ئـ تەنیـ
سەربەســـتانەی كـــردووە. ئەمـــە چ ســـەمەرە و تراژیدیایەكـــە، 
مـــرۆڤ لـــە زێـــد و نێوماڵـــی خـــۆی بچەوســـێنیتەوە و بـــە 
ئاگـــر و ئاســـن ئازادیـــی لـــێ زەوت بـــكات، یـــان زیندەبەچـــاڵ 

و قـــڕی بـــكات؟
ئـــەو زنجیـــرە تراژیدیـــا دژوارەی لـــە ســـەدەی بیســـتەمدا 
ــری  ــامان ئەبووبەكـ ــی سـ ــات، ویژدانـ ــورددا هـ ــەر كـ ــە سـ بـ
لـــە ناخـــەوە هەژانـــدووە، هەســـت و نەســـتی ئەویـــان زۆر 
ــانە  ــەو خرۆشـ ــت ئـ ــە ئاسـ ــۆش، لـ ــە جـ ــی هێناوەتـ ــە قووڵـ بـ
هونەرمەنـــدەی  ئـــەم  دەروونـــی  و  گیـــان  ســـەختەی 

تەنیوەتـــەوە، دەســـتی بـــۆ كەرەســـتەی پیشـــەكەی خـــۆی 
بـــردووە، بـــە ئـــازار و ژانێكـــی زۆرەوە، تابلـــۆی نەخشـــاندووە، 
ـــە  هەمـــوو تابلـــۆكان باســـی قوربانییانـــی ئەنفـــال، گـــۆڕی ب
كۆمـــەڵ، مەرگەســـاتی شـــنگال دەكـــەن. ئێمـــە تەنیـــا لـــە 
ـــن،  ـــتە دەكەی ـــەو پیشـــانگایە هەڵوەس ـــۆی ئ ـــەك تابل ئاســـت ی
لـــە  ئـــەو مەرگەســـاتەی  بـــە گرتەیەكـــی  كـــە تایبەتـــە 

شـــنگال بەرۆكـــی كـــوردی ئێزدیـــی گـــرت.
ـــەر  ـــاوی تابلۆكـــە بێـــت، هون دۆڵـــی دۆزەخ، دەكـــرێ ئەمـــە ن
ــەوەی  ــدا گێڕانـ ــتانە، بەدیوەكـــی دیكەشـ ــدا داسـ ــە دیوێكـ بـ
داســـتانە، جـــا چ تراژیـــدی بێـــت، یـــان كۆمیـــدی تـــا دەگاتـــە 
ئەڤینـــداری. لێـــرەدا ســـامان بـــە تۆماركردنـــەوەی داســـتانێك، 
ـــنگال،  ـــای ش ـــاری رۆژاوای چی ـــیوێكی بن ـــە ش ـــە دەبات ئێم
دەیـــان هـــەزار كـــورد لـــە پەیڕەوانـــی ئایینـــی ئێـــزدی دوای 
ئـــەوەی پەنایـــان بـــردە بـــەر چیاكـــە، بـــۆ تێپەڕیـــن و دەربـــاز 
بوونیـــان لـــە لایـــەن جەنگاوەرانـــی كـــوردەوە دەروازەیەكیـــان بـــۆ 
دەكرێتـــەوە، ئـــەو كوردانـــەی پەنایـــان بردبـــووە بـــەر بەژنـــی 
چیـــای شـــنگال، چیـــاش ئەوانـــی لـــە دەســـتی رەشـــی 
ــتانیان  ــای كوردسـ ــەرەو رۆژاڤـ ــی بـ ــتبوو، رێـ ــش پاراسـ داعـ
ـــەردوو رەگـــەز  ـــە ه ـــاوی مـــرۆڤ ل ـــدی لاف ـــەوە، ئی ـــۆ كرای ب
و لـــە تەمەنـــی هەمەجـــۆردا، بـــە شـــیوێكدا دێتـــە خـــوارێ و 

نۆیەمین پیشانگای سامان ئەبوبەكر
خوێندنەوەی تابلۆیەك

روو لـــە دەڤەرێكـــی ئارامتـــری كوردســـتان دەكات.
ئــەو تابلۆیانــەی ناوبانگــی جیهانییــان پەیــدا كــردووە، 
ئەوانــەن كە بوونەتە ســیمبوڵی وەرچەرخــان، یان راچەنین و 
وەئــاگا هاتنــەوەی مرۆڤەكان )چ تــاك بن، یان جڤاك(. بۆ 
نموونە، گۆرنیكا )Guernica( دیواربەندێكی هونەرمەندی 
ئیســپانی )پابلــۆ پیكاســۆ(یە دەربــارەی بۆردوومانكردنــی 
و  ئەڵمانــی  فڕۆكــەی  لەلایــەن  گۆرنیــكا  شــارۆچكەی 
ئیتالییەوە نەخشــێندراوە، ئەو تابلۆیە گەشتێكی بە جیهاندا 
كرد و ناوبانگی پەیدا كرد، بوو بە پێناســەی ریســواكردنی 
جەنــگ و كاولــكاری، بــە هەمــان شــێوە تابلــۆی ئازادیی 
 )La Libert guidant le peuple( دەبــات  بەڕێــوە  گــەل 
كــە هونەرمەنــدی فەرەنســی )لیۆجین دیلاكــروا( بۆ یادی 
شۆڕشــی فەرەنســا كێشــاویەتی، لەو تابلۆیــەدا خوداوەندی 
ئــازادی لــە شــێوەی ئافرەتێكــی دووگیــان ئاڵای شــۆڕش 
بــە دەســتەوە گرتــووە و  )ئــاڵای نەتەوەیــی فەرەنســا(ی 
تابلۆیــە  ئــەم  دەكات،  ئــازادی  بــەرەو  گــەل  رابەرایەتیــی 

هێمایەكی كۆماری و دیموكراسییە. 
ئـــەو مەرگەســـات و تراژیدیـــا و دۆزەخانـــەی بـــە دەســـتی 
ــەر  ــە سـ ــتان بـ ــەری كوردسـ دەوڵەتانـــی دراوســـێ و داگیركـ
نەتـــەوەی كـــورددا هاتـــوون، هاوشـــانی ئەوانـــەن و بگـــرە 

ــووە.  ــەدا هاتـ ــی دیكـ ــەر گەلانـ ــە سـ ــەوەی بـ ــن لـ دژواتریشـ
ئێســـتا  تاكـــوو  چـــی  لەبـــەر  ئەوەیـــە:  لێـــرەدا  پرســـیار 
یەكگرتـــوو  نەتەوەكانـــی  و  نێودەوڵەتـــی  كۆمەڵگـــەی 
ــەك  ــتنی نەتەوەیـ ــۆ پاراسـ ــن بـ ــۆ نانوێنـ ــتێكی ئەوتـ هەڵوێسـ
ـــێیەوە  ـــی دراوس ـــەن نەتەوەكان ـــە لای ـــرە ل ـــەدە زیات ـــەك س ـــە ی ك
هەڕەشـــەی ســـڕینەوەی لـــە ســـەرە؟ شـــاڵاوە دژوارەكـــەی 
ـــۆ ســـەر شـــنگال كـــە نزیكـــەی نیوملیـــۆن كـــوردی  داعـــش ب
ــتییەوە،  ــان گواسـ ــای جیهـ ــرای میدیـ ــج، كامیـ ــردە ئامانـ كـ
كەچـــی تـــا ئێســـتا لـــە ئاســـتی نێودەوڵەتیـــدا شـــتێكی 
ئەوتـــۆ بـــۆ پاراســـتنی خەڵكـــی شـــنگال لـــە هەڕەشـــەی 
كۆمەڵكـــوژی نەكـــراوە، ئـــەوان تـــا ئێســـتا پتـــر لـــە 70 
هێشـــتاش  كـــراوە،  دەرهـــەق  كردنیـــان  قـــڕ  فەرمانـــی 

هەڕەشـــەی قـــڕ كردنیـــان لـــێ دەكرێـــت.
تـــۆ بڵێـــی ئێمـــە نەزانیـــن بـــۆ برینـــی جەســـتە و زامـــی 
ـــگ و  ـــە دەن ـــان ل ـــا جیه ـــان ئەوەت ـــن؟ ی ـــاوار بكەی ـــان ه رۆحم
زمانـــی ئێمـــە تـــێ نـــاگات و بـــە برینـــی ســـاڕێژ نەبـــووی 
ئێمـــە ئاشـــنا نییـــە؟ ئەوەتـــا ســـامان ئەبووبەكـــر بـــە زمانـــی 
بـــەرزی هونـــەری دیدەیـــی روون و رەوان دەنگـــی نەتەوەیەكـــی 
ـــە  ـــەر گەڵاڵ ـــی هون ـــە زمان ـــاواری گەلێكـــی ب ـــوە، ه هەڵبڕی

ـــێ بگـــەن؟ ـــی ت ـــرێ لێ ـــۆ ناك ـــردووە، ب ك

لە نۆیەمین پیشانگای تایبەتیی خۆیدا، ئەگەرچی )سامان ئەبووبەكر( ناوی لە 
تابلۆكانی نەنابوو، بەڵام تێكڕای تابلۆكانی تراژیدیای نەتەوەیەكیان دەگێڕایەوە. كورد، 

ئەو نەتەوەیەی خاك و خەڵكەكەی دابەش كراوە، هەمیشە لە دۆخی بەرگری و 
بەرەنگاربوونەوەی داگیركەرانی وڵات و زەوتكەرانی ئازادییەكەیدایە، داگیركەرانیش 
زۆر بە دژواری، نامرۆڤانە و رەقتر لە بەرد و شاخ، بە ئاگر و ئاسن، بە شاڵاوی 

مەرگ، بەرسڤی خواست و داوای رەوای ئەم نەتەوە ئازادیخوازە دەدەنەوە.

تاریق كارێزی

دونیا بەتمە واز لە عەساف ناهێنێ
خانمـــە  تەلەفزیۆنیـــی  دیمانەیەكـــی  ڤیدیۆیـــی  دیمەنێكـــی  كۆمەڵایەتییـــەكان چەنـــد  تـــوڕە  دواییـــە  بـــەم 
گۆرانیبێـــژی مەغریبـــی )دونیـــا بەتمە(یـــان بڵاوكـــردەوە، كـــە تێیـــدا وەڵامـــی لێدوانەكانـــی گۆرانیبێـــژی 

فەلەســـتنی محەمـــەد عەســـاف دەداتـــەوە.
دونیـــا لـــە دیمانەكـــەدا وتـــی: »بـــاس كـــردن و وروژاندنـــی ناكۆكیـــی نێـــوان مـــن و عەســـاف بۆتـــە بەشـــێك 
لـــە رابـــردوو، بۆیـــە پێویســـتە ئـــەو پرســـیارە )كەمیـــی كارە هونەرییەكانـــی( لـــە خـــودی خـــۆی بكـــەن 
ـــەوە وتـــی: »  ـــە ســـووكایەتی پێكردن ـــك ل ـــە جۆرێ ـــدا ب ـــژەی دیمانەكەی ـــە درێ ـــا ل ـــەك مـــن«. دونی ن
بێـــزار دەبـــم كاتێـــك نـــاوی محەمـــەد عەســـاف لای مـــن دەهێنـــن و بەرگـــەی ئـــەو نـــاوە ناگـــرم«، 

ـــی  ـــا كاردانەوەیەك ـــەی دونی ـــەم وتان ـــەكان ئ ـــۆڕە كۆمەڵایەتیی ـــە ت ـــەران ل ـــو بین ـــە نێ ـــدی ل تون
ـــۆوە.درووســـتكرد، بۆیـــە رووبـــەڕووی  ـــد ب رەخنەیەكـــی تون
جەمـــاوەری  زۆرری  خـــۆی و محەمـــەد عەســـاف ئـــەم لێدوانانـــەی بەشـــێكی 

بـــە كارێكـــی خـــراپ و بـــێ رێـــز وەســـف 
ئـــەم  كـــە  كـــردەوە  روونیـــان  و  دەكـــەن 
ــانەی رق و ئیرەیـــی پـــێ  ــە نیشـ لێدوانانـ
بردنـــی دونیایـــە بەرامبـــەر بـــە ئەســـتێرەی 
)ئـــەرەب ئایـــدل( و هەڵەیەكـــی گـــەورەی 
كـــردووە،  عەســـاف  بـــە  بەرامبـــەر 
بـــە  كـــە  ئـــەوەی  دوای  بەتایبەتـــی 
ـــەر قســـەیەكی  ـــا ه ـــی: »دونی ئاشـــكرا وت
دەرهـــەق بـــە مـــن كردبێـــت ئـــەوا وەڵامـــی 
نادامـــەوە، بـــۆ ئـــەوەی نەكرێتـــە بابەتـــی 
مـــن  میدیـــا،  سۆشـــیال  و  میدیـــا 
لێدوانەكانـــی  توندیـــی  ســـەرەڕای 
وەری  فراوانـــەوە  ســـنگێكی  بـــە 
ـــوورم و ئامـــادەم  ـــی دەب دەگـــرم، لێ
بـــە  نێوانمـــان  ناكۆكییەكانـــی 
لاوە بنێـــم و لاپەڕەیەكـــی نـــوێ 
نێوانمـــان  پەیوەندیـــی  لـــە 

دەســـتپێبكەم.

كیم كارداشیان قەرەبوو 
دەكرێتەوە

سردیڤی مردووە، یان 
كورژراوە؟

كارداشــیان  كیــم  ئەمریكــی  تەلەفزیۆنــی  ئەســتێرەی 
بــڕی )2،7( ملیــۆن دۆلاری وەك قەرەبــوو لــە خانەیەكــی 
نمایشــكردنی جلوبــەرگ وەرگــرت، بە هــۆی بەكارهێنانی 
ناوی لە براندەكانی ئەو خانەی نمایشە بێ ئەوەی ئاگادار 
 )  Misguided USA( مســگایدد   كۆمپانیــای  بێــت. 
كــە پێویســتە بــڕە پارەكــە بــدات بــە كیــم، دوای دەرچوونی 
بڕیــاری دادگا، بەرگریــی لە خۆی نەكرد و بەپێی بڕیاری 
دادگا ســەرەڕای قەرەبووكردنــەوەی بەم بــڕە پارەیە، رێگای 
پــێ نادرێت برانــدە بازرگانییەكانی كیم بــەكار بهێنێت، یان 
ریكلامــی بــۆ بكات، یان دابەشــی بكات.لە لایــەن خۆیەوە 
كارداشــیان كە بەوە ناســراوە جلوبەرگی گەورەدیزاینەرەكانی 
جیهــان بەكاردەهێنێــت، بەتایبەتــی لە بۆنــە فەرمییەكاند،ا 

دوای دەرچوونی بڕیارەكە رایگەیاند: زۆر ســەیرە كاتێك 
بــە جلوبەرگێكــی نوێ لــە بۆنەیەك دەردەكــەوم، دوای 
چەنــد كاتژمێرێــك دەبینم جلوبەرگی هاوشــێوە لەســەر 
دەردەكەوێــت،  جلوبــەرگ  كۆمپانیاكانــی  ویبســایتی 

تەنانەت رەنگەكانیشیان ناگۆڕن، ئەمەش دەبێتە مایەی 
بێزاریــی مــن. كۆمپانیــای ناوبــراو چالاكییەكانی خۆی 

لــەو بوارەوە بە ئاشــكرا ئەنجام دەدات، چونكە دوای 
چەنــد كاتژمێرێــك لــە دەركەوتنی كارداشــیان بە 

كراســێكی رەنگ زێڕینەوە، لەســەر ئەكاوەنتی 
تایبەتــی خۆی وێنەی كچە نمایشــكارێكی 
و  هاوشــێوە  كراســێكی  بــە  بڵاوكــردەوە، 
زۆر  نووســیبووی:،ئەهریمەن  لەســەرەوە 
بــەڵام  كاردەكات،  گورجوگۆڵــی  بــە 
كۆمپانیــای )مســگایدد( گورجوگۆڵتــر 

كار دەكات«، ســەبارەت بە حوكمی دادگاش، 
بــەڵام  دەگریــن،  لەبەرچــاو  حوكمەكــە  ئێمــە 

كەیسەكە كۆتایی نەهاتووە.
كارداشـــیان هـــەر ســـەبارەت بـــەم كەیســـە وتـــی: 
ــا بـــە كۆپیكردنـــی  ــراو تەنیـ »كۆمپانیـــای ناوبـ
بەڵكـــو  ناوەســـتێت،  ئەســـتێرەكان  روخســـاری 
بەشـــێوەیەكی  كاردەهێنێـــت،  بـــە  ناویشـــیان 
ـــەوەی پێگـــەی خـــۆی  ـــۆ بەرزكردن رێكخـــراو و ب
بەرهەمـــی  ئەمانـــە  پێـــدەكات،  ریكلامیـــان 
ـــان  ـــە و بیرۆكەكانی ـــانی دیك ـــی كەس ماندووبوون

بـــۆ خۆیـــان دەدزن.

هەواڵـــی كۆچـــی دوایـــی خانمـــە ئەســـتێرەی بۆڵیـــۆد 
بـــوو،  شـــۆك  مایـــەی  جەماوەرەكـــەی  بـــۆ  ســـردیڤی، 
یاوەریـــی  بـــە  ماوەیـــەك  لـــە  بـــەر  كاتێـــك  چونكـــە 
ـــەی  ـــە ئاهەنگێكـــی هاوســـەرگیری لەدوب خانەوادەكـــەی ل
لـــە ژووری  بـــەڵام هەمـــان شـــەو تەرمەكـــەی  بـــوون، 
خـــۆی لـــە هۆتێلێكـــدا دۆزرایـــەوە. ســـەرەتا مەترســـی 
ـــر  ـــوو، دوات ـــی ســـردیڤی هەب ـــی مردن ـــارەی هۆكارەكان دەرب
ـــەن پۆلیســـی  ـــە لای ـــی ل ـــارەی مردن ـــەی دەرب ـــەو راپۆرتان ئ
كـــە  كـــرد  بـــەوە  ئاماژەیـــان  بڵاوكرانـــەوە،  ئیماراتـــەوە 
هـــۆكاری مردنەكـــەی خنـــكان بـــووە، بـــە رێـــگای هەڵـــە 
ـــە هـــۆش خـــۆی  ـــەوەی ل ـــە بانیـــۆی ژوورەكـــەی دوای ئ ل
چووبـــوو، ســـەرەڕای تێپەڕبوونـــی ماوەیـــەك بەســـەر ئـــەو 
رووداوەی كـــە بـــووە هـــۆی مردنـــی، بـــەڵام بەڕێوەبـــەری 
ــد  ــدی چەنـ ــرای هینـ ــی كیـ ــی ویلایەتـ ــتیی پۆلیسـ گشـ
بەڵگەیەكـــی پێشـــكەش كـــرد، كـــە ئامـــاژەن بـــۆ ئـــەوەی 
مردنـــی ســـردیڤی مردنـــی ئاســـایی نەبـــووە، بەڵكـــو زیاتـــر 

ــت. ــتن دەچێـ ــی كوشـ ــە تاوانـ لـ
لـــە بەرپرســـەكانی پزیشـــكی  ریشـــراج ســـینج یەكێـــك 
مردنـــی  رووداوی  رایگەیانـــد:  ویلایەتەكـــە  دادوەریـــی 
ســـردیڤی زیاتـــر لـــە كوشـــتن دەچێـــت، چونكـــە ئـــەو ئـــاوەی 
تێیـــدا خنـــكاوە قوڵییەكـــەی تەنیـــا چەنـــد ســـانتیمەترێك 
دەبێـــت وئەگـــەر كەســـێك بخنكێـــت و بڕێكـــی زۆری 
ـــەڵام  ـــت، ب ـــەو ئاســـانییە ناخنكێ ـــەوا ب ـــەوە، ئ ـــش بخوات ئاوی
پێدەچێـــت كەســـێك ســـەری ســـردیڤی نقومـــی ئاوەكـــە 

ــت. ــەری دەربهێنێـ ــەداوە سـ ــگای نـ ــت و رێـ كردبێـ
لـــە لای خۆیـــەوە بەرهەمهێنـــەری ناســـراوی هینـــدی 
ـــەم  ـــارەی ئ ـــە ب ـــە هاوســـەری ســـردیڤییە ل ـــور ك ـــی كاپ بۆن
بابەتـــەوە وتـــی: »مـــن ئەوەنـــدە گەمـــژە نیـــم كـــە بـــڕوام بـــەم 
قســـانە هەبێـــت، نامـــەوێ بـــە هیـــچ شـــێوەیەك وەڵامـــی 
ئـــەو جـــۆرە چیرۆكانـــە بدەمـــەوە، چونكـــە پێموایـــە كەســـێك 
نـــاكات  پێویســـت  و  كـــردووە  درووســـتكی  خـــۆی  بـــۆ 
ـــە بدەمـــەوە و  ـــێ بنەمایان ـــەو جـــۆرە چیرۆكـــە ب وەڵامـــی ئ

دڵنیـــام ئـــەو چیرۆكانـــە بـــەردەوام دەبـــن«.

لەنـــاو  بـــارزان،  دەڤـــەری  لـــە  لـــەم رۆژانـــەدا 
سروشـــتی رازاوە و دڵڕفێـــن، لەنـــاو ژینگەیەكـــی 
چالاكییەكـــی  بەشـــداریی  پارێـــزراودا، 
هونـــەری  و  رۆشـــنبیری  بەڕێوەبەرایەتیـــی 
لەســـەر  ســـمینارێكم  لـــەوێ  و  بـــووم  بـــارزان 
بەرەنگاربوونـــەوەی  لـــە  مۆســـیقا  رۆڵـــی 
بەشـــداربووانی  كـــرد،  پێشـــكەش  توندوتیژیـــدا 
دیكـــەی هونـــەری و ژینگەپارێزانیـــش، هـــەر 
یەكـــە و بـــە شـــێوازی خـــۆی بەشـــداریی ســـمینار 
ـــەر و ژینگـــە  ـــەوێ هون ـــرد، ل ـــتەكەیان ك و گەش
ـــەی ئاســـوودەیی  ـــوون و مای ئاوێتـــەی یەكـــدی ب

بـــوو. بەشـــداربووانیش 
ئـــەو رۆژە بیرەوەریـــم بـــۆ ســـەردەمی منداڵیـــم 
ــرووتی  ــە سـ ــەكان لـ ــك دەروێشـ ــەوە، كاتێـ گەڕایـ
تایبەتـــدا بـــە دەفژەنینـــەوە خەریكـــی زیكـــر و 
ـــا دەگەیشـــتنە قۆناغێـــك كـــە  ـــوون، ت تەهلیـــل دەب
ئەوەنـــدە گـــەرم دەبـــوون، ئاگایـــان لـــە خۆیـــان 
نەدەمـــا و زەرگیـــان لەخۆیـــان دەدا، شووشـــەیان 
دەكرۆشـــت و تیـــخ و شمشـــێریان بـــە خۆیانـــدا 
دەهێنـــا، بـــێ ئـــەوەی ئـــازاری كـــەس بـــدەن، بـــەڵام 

ـــەو ســـرووتە تایبەتـــەی دەروێشـــان كاریگەریـــی  ئ
بـــۆ ســـەر دەروونـــی منـــداڵان دەبـــوو، دەبـــووە 
مایـــەی تـــرس و دڵەڕاوكـــێ، بەتایبـــەت كاتـــی 
زەرگلێـــدان و شووشـــە كرۆشـــتن، ئەمـــەش خـــۆی 
لـــە  توندوتیژیـــی  رەگـــی  جۆرێـــك  لەخۆیـــدا 
ـــێر و  ـــەلای شمش ـــی ب ـــد و زەین ـــدا دەچان منداڵان

چەقـــۆ و خوێنـــدا دەبـــردن. 
ـــەدا دەف وەك  ـــرووتە تایبەتان ـــەو س ئەگەرچـــی ل
ـــەكار دەهێنـــرا،  ئامێرێكـــی بنەڕەتیـــی مۆســـیقا ب
بـــەڵام چونكـــە شـــێوازی بەكارهێنانەكـــە بـــۆ 
هونـــەر و چێـــژی هونـــەری نەبـــوو، دواجـــار 
دەروون  ســـەر  بـــۆ  توندوتیـــژی  كاریگەریـــی 
و هـــزری منـــداڵان دەبـــوو، كـــە رەنگبـــێ بـــە 
درێژایـــی تەمـــەن ئـــەو هزرەیـــان هـــەر لەگەڵـــدا 

مابێتـــەوە.
مۆســـیقا  و  بەگشـــتی  جوانـــەكان  هونـــەرە 
بەتایبەتـــی، هـــەر لـــە كۆنـــەوە كاریگەرییەكـــی 
زۆریـــان بەســـەر مرۆڤـــەوە هەبـــووە، لـــە هـــەر 
چالاكییەكـــی زیندەگـــی، یـــان كۆمەڵایەتـــی، 
رێوڕەســـمێكدا،  و  ســـرووت  هـــەر  لـــە  یـــان 

كاریگەریی مۆسیقا لە 
بەرەنگاربوونەوەی توندوتیژی 

ــتان و  ــەڕ و تۆماركردنـــی داسـ ــە شـ ــەت لـ تەنانـ
جوامێرییەكانیشـــدا مۆســـیقا )شمشـــاڵ، دەف، 
عوود...هتـــد(  و  تەنبـــوور  و  نـــای  و  ســـاز 
بـــەكار هاتـــوون و لـــە تۆماركردنـــی ســـەردولكە 
ــۆرە  ــتە و هـ ــام و بەسـ ــران و لاوك و مەقـ و حەیـ
ــیقا توخمێكـــی ســـەرەكی  و ســـیاچەمانە، مۆسـ
دەروونەكانـــی  بەمـــەش  بـــووە،  بەرهەمەكـــە 
ســـووك  خەمـــی  بـــاری  و  كـــردوون  ئاســـوودە 
و  مێـــژوو  حیكایەتخوانێـــك  وەر  كـــردوون، 
و  داســـتان  زۆر  گێڕاوەتـــەوە.  كولتـــووری 
ـــەرەوە  ـــە رێـــی هون ســـەربردەی مێژوویـــی هـــەن، ل
لـــە  نەنووســـراویان  مێژووێكـــی  و  ماونەتـــەوە 
ــا  ــیقا تەنیـ ــە مۆسـ ــتووە. بۆیـ ــوون پاراسـ لەناوچـ
توخمێكـــی خۆشـــی ئامێـــز نییـــە، بەڵكـــو مایـــەی 
بەرەنگاربوونـــەوەی  و  دەروون  ئاســـوودەیی 
توندوتیـــژی و گـــرژی و یەكترســـڕینەوە بـــووە، 
و  كردۆتـــەوە  نزیـــك  لەیەكتـــر  ناكۆكەكانـــی 
مـــەودای دووریـــی نێـــوان نەتـــەوە و پێكهاتەكانـــی 
ــەش  ــەوە، بەمـ ــك كردۆتـ ــك نزیـ ــی لێـ مرۆڤایەتیـ
ـــی و  ـــۆ ئاشـــتی كۆمەڵایەت ـــووە ب ـــەك ب كۆڵەگەی

ئاشـــتیی مرۆڤایەتـــی. خـــۆ ئەگـــەر چاوێـــك بـــەو 
ـــەدا  ـــەو گـــرووپ و رێكخراوان ـــە و ئ كۆمەڵگەیان
ـــدا  ـــە گشـــتی تیایان ـــەرەكان ب ـــە هون ـــێنین ك بخش
بـــۆ  دۆزەخێكیـــان  بێـــزراوە،  و  فەرامۆشـــكراو 
ـــان  ـــاوە و رەواجی ـــات ن ـــان بنی ـــان و دەوروبەری خۆی
داوە.  ســـڕینەوە  یەكتـــر  و  توندوتیـــژی  بـــە 
ئـــەو  لەگـــەڵ  نییـــە  بەراوردكردنیـــش  جێـــی 
كۆمەڵگەیانـــەی كـــە گرنگیـــی بـــە زانســـت 
و  دیموكراســـی  و  رۆشـــنبیری  و  هونـــەر  و 
هەمـــوو  وێـــڕای  كـــە  دەدەن،  یەكترقبوڵكـــردن 
شەڕوشـــۆڕ و ئـــەو دۆخـــە دژوارانـــەی جیهانـــدا 
پێیـــدا تێپـــەڕ دەبـــێ، كەچـــی لای زۆرینـــەی 
خەڵـــك و كۆمەڵگەكان،هێشـــتا ژیـــان مانـــای 
و  هەیـــە  خـــۆی  خۆشـــیی  و  هەیـــە  خـــۆی 
جوانیـــی خـــۆی هەیـــە. لـــەم روانگەیەشـــەوە ئێمـــە 
لـــە كوردســـتان، بـــە هونەرەكانمـــان بەشـــداریی 
ژیـــان و ئاشـــتیی كۆمەڵایەتـــی و ئاســـوودەیی 
مرۆڤـــەكان دەكەیـــن و، هەمـــوو هەوڵێكمـــان بـــۆ 
جوانكردنـــی ژیـــان و خۆشـــبەختیی پێكهاتەكانـــی 

كوردســـتانە.

